
				এই পাতাটির মুদ্রণ সংশোধন করা প্রয়োজন। 
ዓb።” বংশ-পরিচয়
তঁহাকে নিকটে ডাকিলেন এবং জিজ্ঞাসা করিলেন,-“তুমি ইংরেজী পড়িবে ?” সাহেবের শিষ্টাচারে ভূদেববাবু ইংরেজী পড়িতে সম্মত হইলেন। এক বৎসর তিনি অভিভাবকদিগকে লুকাইয়া উলাষ্টিন সাহেবের নিকটে ইংরেজী পড়িয়াছিলেন এবং এই সময়ে তাহার ৩নং ইনষ্ট্রাকৃটির পুস্তক পড়া হইয়া গিয়াছিল।
উলাষ্টন সাহেব যেরূপ যত্ন করিয়া ছাত্ৰাদিগকে ইংরেজী শিক্ষণ দিতেন, অধ্যাপক হরনাথ তর্কভূষণ মহাশয় সংস্কৃত শিক্ষায় সেরূপ যত্ন লাইতেন না। কাজেই ভুদেববাবুর ব্যাকরণ-শিক্ষণ আর অধিক দূর অগ্রসর হয় নাই। এই সময়ে তাহার পিতার অনুপস্থিতিতে ংস্কৃতেরও অনুশীলন হয় নাই । ভূদেববাবু ইংরেজী শিক্ষার দিকেই ঝোক দিয়াছিলেন। সুতরাং তৰ্কভূষণ মহাশয় তীর্থ-প্ৰত্যাগত হইয়া পুত্রের সংস্কৃত শিক্ষায় অমনোযোগিতা দেখিয়া দুঃখিত ও ক্ষুব্ধ হইলেন। পরে সকলের পরামর্শে এবং ভূদেবের আগ্ৰহাতিশয্যে স্থির হইল যে, ভূদেবকে ইংরেজী স্কুলেই ভৰ্ত্তি করিয়া দেওয়া হইবে। তর্কভূষণ মহাশয় স্বয়ং পুত্রকে সঙ্গে করিয়া লইয়া গিয়া রাজা রামমোহন রায়প্ৰতিষ্ঠিত “ইণ্ডিয়ান একাডেমি” স্কুলে ভৰ্ত্তি করিয়া দিলেন। রাজা রামমোহন বিলাতে যাইলে পূৰ্ণবাবুর উপর উহার ভার অর্পণ করিয়া যান। ভূদেববাবু যখন ভৰ্ত্তি হইলেন তখনও স্কুলের পরিচালন-ভার পূৰ্ণবাবুর উপর ন্যস্ত ছিল। এই স্কুলের যে শ্রেণীতে সেকেণ্ড নম্বর রীডার পড়া হইত। তিনি সেই শ্রেণীতে পড়িতে আরম্ভ করেন। এই সময়ে মিসেস উইলসন নামী এক মিশনারী মহিলা হেদুয়ার নিকট থাকিতেন। উলাষ্টন সাহেবের অনুরোধে তিনি ভূদেবকে ইংরেজী পড়াইয়াছিলে ন। বিবি উইলসন ও উলাষ্টন সাহেবের মত উৎকৃষ্ট শিক্ষকের নিকট ইংরেজীর প্রাথমিক শিক্ষা হইয়াছিল বলিয়া ভূদেববাবু উত্তরকালে ইংরেজীতে বিশেষরূপ কৃতবিদ্য

